
Mahendrakritam Surabhi Stotram

మహేన్ద్రకృతం  సురభీస్తోత్రమ్

నారాయణ ఉవాచ ।
ఓం సురభ్యై  నమ ఇతి మన్త్రోఽయం  తు షడక్షరః ।
సిద్ధో లక్షజపేనైవ  భక్తానాం కల్పపాదపః ॥ ౧౬॥
స్థితం  ధ్యానం యజుర్వేదే పూజనం సర్వసమ్మతమ్ ।
ఋద్ధిదాం  వృద్ధిదాం  చైవ  ముక్తిదో సర్వకామదామ్ ॥ ౧౭॥
లక్ష్మీస్వరూపాం పరమాం రాధాసహచరీం పరామ్ ।
గవామధిష్ఠాతృదేవీం  గవామాద్యాం గవాం ప్రసూమ్  ॥ ౧౮॥
పవిత్రరూపాం  పూజ్యాం చ భక్తానాం సర్వకామదామ్ ।
యయాపూతం సర్వవిశ్వం తాం దేవీం సురభీం భజే ॥ ౧౯॥
ఘటే వా ధేనుశిరసి బద్ధస్తమ్భే   గవాం చ వా ।
శాలగ్రామే  జలేఽగ్నౌ వా సురభీ పూజయేద్ద్విజః  ॥౨౦॥
దీపాన్వితా పరదినే పూర్వాహ్ణే భక్తిసంయుతః  ।
యః పూజయేచ్చ సురభీం స చ పూజ్యో భవేద్భువి ॥౨౧॥
మహేన్ద్ర  ఉవాచ ।
నమో దేవ్యై  మహాదేవ్యై  సురభ్యై  చ నమో నమః ।
గవాం బీజస్వరూపాయై నమస్తే జగదమ్బికే ॥౨౪॥
నమో రాధాప్రియాయై  చ పద్మాంశాయై నమో నమః ।
నమః కృష్ణప్రియాయై   చ గవాం మాత్రే నమో నమః ।
కల్పవృక్షస్వరూపాయై ప్రదాత్ర్యై   సర్వసమ్పదామ్ ॥౨౫॥
శ్రీదాయై  ధనదాయై చ బుద్ధిదాయై  నమో నమః ।
శుభదాయై ప్రసన్నాయై  గోప్రదాయై  నమో నమః ॥౨౬॥
యశోదాయై సౌఖ్యదాయై ధర్మజ్ఞాయై  నమో నమః ।
స్తోత్రశ్రవణమాత్రేణ    తుష్టా హృష్టా జగత్ప్రసూః ॥౨౭॥

ఇతి శ్రీబ్రహ్మవైవర్త్తే     మహాపురాణే ద్వితీయే ప్రకృతిఖణ్డే
సప్తచత్వారింశాధ్యాయాన్తర్గతం  మహేన్ద్రకృతం  సురభీస్తోత్రం
సమాప్తమ్ ।
బ్రహ్మవైవర్తపురాణ    । ప్రకృతిఖణ్డ  । అధ్యాయ ౪౭/౧౭-౧౯,౨౪-౨౭॥

